
∙	 Зоя Падліпская
“Тут мае вёсны прычалены…”:
Інтэрв’ю з пісьменнікам 
Казімірам Камейшам

∙	 Іван Лепешаў
Драматычны, драматургічны

∙	 Людміла Гіруцкая, 
Наталля Пятрова
Метадычныя парады 
да выкладання курса  
“Беларуская мова: прафесійная 
лексіка” ў негуманітарных ВНУ

∙	 Вера Міцкевіч
Адам Юр’евіч Міцкевіч – 
навуковец, педагог, дваюрадны 
дзядзька Якуба Коласа

А р х іт  э кту   р ная    с п а д ч ы на

Георгій Паплаўскі. 
Царква ў Мяжанах. 

2000 г. Акварэль.

Мікола  ТРУС

Сучасная ўкраіністыка шырока прадстаўле-
на ў дзясятках ВНУ, навукова-даследчых і куль-
турна-асветніцкіх установах Украіны і замежжа. 
Існуюць таксама арганізацыі, закліканыя акуму-
ляваць працу вучоных на сусветным узроўні.

Міжнародная асацыяцыя ўкраіністаў� 
(Міжнародна асоціація україністів, МАУ) – 
аб’яднанне навукоўцаў, якія вывучаюць гісто-
рыю і культуру ўкраінскага народа. Заснавана ў 
Неапалі (Італія) у 1989 г. на ўстаноўчым сходзе, 
што адбыўся па ініцыятыве і з удзелам вучоных 
Украіны, Канады, ЗША, ФРГ, Польшчы, Бельгіі, 
Галандыі. На сходзе былі вызначаны галоўныя 
задачы асацыяцыі: 

• спрыянне аднаўленню і развіццю ўкраіна-
знаўства, зберажэнню памятак гісторыі і куль-
туры;

• пашырэнне ведаў пра культурныя і навуко-
выя здабыткі ўкраінскага народа ў свеце;

• правядзенне ўкраіназнаўчых навуковых фо-
румаў, каардынацыя дзейнасці нацыянальных 
асацыяцый у розных краінах. 

МАУ засведчана нацыянальнымі асацыяцы-
ямі і сябрамі ў некалькіх дзясятках краін. Бе-
ларуская асацыяцыя ўкраіністаў заснавана ў 
1992 г., першы яе старшыня – Таццяна Кабржыц-
кая.

На сёння адбылося 8 Міжнародных кангрэсаў 
украіністаў: у Кіеве (1990), Львове (1993), Хар-

* Афіцыйны сайт Міжнароднай асацыяцыі ўкраіністаў 
(МАУ): http://mau-nau.org.ua.

каве (1996), Адэсе (1999), Чарнаўцах (2002), Да-
нецку (2005), Кіеве – Ялце (2008). Восьмы Між-
народны кангрэс украіністаў праходзіў у Кіеве 
21 – 24 кастрычніка 2013 г. пад назвай “Тарас 
Шаўчэнка і сусветная ўкраіністыка: гістарычныя 
інтэрпрэтацыі і сучасныя рэцэпцыі (да 200-год-
дзя з дня нараджэння Т. Р. Шаўчэнкі)”. Яго ар-
ганізатарамі выступілі Нацыянальная акадэмія 
навук Украіны, Міністэрства культуры Украіны, 
Нацыянальны ўніверсітэт імя Тараса Шаўчэнкі, 
Міжнародная асацыяцыя ўкраіністаў. 

У выcокім форуме бралі ўдзел больш як 
500 дэлегатаў з 22 краін свету. Паводле інфар-
мацыі прэс-рэліза, “у рабоце кангрэса задзейні-
чаны шырокія колы навуковай эліты з Беларусі, 
Расіі, Малдовы, Грузіі, Азербайджана, Польшчы, 
Славеніі, Славакіі, Сербіі, Харватыі, Балгарыі, 
Венгрыі, Германіі, Італіі, Аўстрыі, Ізраіля, Кана-
ды, ЗША і іншых краін”.

Пра дзяржаўную ўвагу да высокага навуко-
вага сходу яскрава сведчыць яго ўрачыстае ад-
крыццё 22 кастрычніка ў Калоннай зале мэрыі 

Літаратурнае пабрацімства славян

АСВЕЧАНЫ ІМЕМ ВЯЛІКАГА КАБЗАРА
VIII МІЖНАРОДНЫ КАНГРЭС УКРАІНІСТАЎ

Фрагмент выставы твораў народных мастакоў 
у Калоннай зале мэрыі Кіева.Звесткі пра аўтара змешчаны ў № 1.

нацыянальная  і  сусветная  культура

Кіева. У мерапрыемстве бралі 
ўдзел прадстаўнікі Адмініст-
рацыі Прэзідэнта Украіны, Ка-
бінета міністраў, дэпутацка-
га корпуса Вярхоўнай Рады, 
Прэзідыума НАН Украіны, а 
таксама дырэктары гуманітар-
ных акадэмічных інстытутаў.

Падчас кангрэса праца-
валі 19 секцый, 6 круглых ста-
лоў, 2 тэматычныя канферэн-
цыі: “Айчынная і замежная 
ўкраіністыка на мяжы стагод-
дзяў” і “Украінская энцыклапе-
дыстыка”.

Паводле праграмы, бела-
рускай дэлегацыяй былі прад-
стаўлены наступныя даклады: 
“Геній Т. Шаўчэнкі і беларускі 
дзяржаватворчы рух на пачат-
ку ХХ ст.” Аляксандра Куксы; «Беларускі поль-
скамоўны пісьменнік Уладзіслаў Сыракомля як 
перакладчык “Кабзара” Тараса Шаўчэнкі» Вя-
часлава Рагойшы; “Міфалагічныя ўяўленні бе-
ларусаў пра светабудову і прыродныя з’явы (на 
матэрыяле фальклору Гомельшчыны)” Валян-
ціны Новак; “Украінцы ў Беларусі: этнадэма
графічны аспект” Галіны Каспяровіч; “Украініка, 
украінска-беларуска-польскія літаратурныя дыя

Прадстаўнікі беларускай дэлегацыі 
Валянціна Новак, Мікола Трус, Галіна Каспяровіч. 

Бандурыст. Музычная аздоба кангрэса.

логі ў навуковых даследаваннях і сістэме аду-
кацыі сучаснай Беларусі” Таццяны Кабржыц-
кай і Міколы Хмяльніцкага; “Пражскія школы 
ўкраінскай і беларускай літаратур: тыпалогія, 
кантакты, кантэкст” і «Украінская літаратура на 
старонках энцыклапедыі “Максім Багдановіч”» 
Міколы Труса; “Унёсак акадэмікаў першага скла-
ду Беларускай акадэміі навук у вывучэнне гісто-
рыі кнігадрукавання” Наталлі Бярозкінай; “Пра 
выданні Цэнтральнай навуковай бібліятэкі імя 
Якуба Коласа Нацыянальнай акадэміі навук Бе-
ларусі” Людмілы Аўгуль.

За час правядзення адбыліся прэзентацыі 
фундаментальных і ўнікальных выданняў: 
Поўнага збору твораў у 12 тамах і факсіміль-
нага выдання “Гайдамакаў” Т. Шаўчэнкі 1841 г., 
зборніка “Тарас Шаўчэнка ў крытыцы”, альбома 

“Вясковая фатаграфія Сярэдняй Наддняпроўш-
чыны канца ХІХ – ХХ ст.”, а таксама навуковых 
выданняў, прысвечаных актуальным аспектам 
айчыннай і замежнай украіністыкі, падрыхта-
ваных МАУ.

Вялікую цікавасць выклікала ўнікальная ра-
бота надзвычайнай мастацкай каштоўнасці – 
вышыты ўручную шаўчэнкаўскі “Кабзар” 1840 г. 
(вокладка, ілюстрацыі, тэксты), выкананы сёле-
та Аленай Мядзведзевай з Роўна. 

Удзельнікі кангрэса мелі магчымасць наве-
даць музеі Кіева, пакланіцца вялікаму Кабзару 
ўкраінскага народа Тарасу Шаўчэнку на яго ма-
гіле паблізу Канева.

Мікола Трус,
загадчык кафедры беларускай філалогіі

Беларускага дзяржаўнага тэхналагічнага ўніверсітэта.

Мікалай Ісаёнак. 
Зімовае сонца. 

2005 г. Палатно, алей.

Уладзімір Кожух. 
Першы снег. 

2008 г. Палатно, алей.

